
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 4-Ի N 1119-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի օգոստոսի 4-ի «Ժամանակավոր արտահանում» մաքսային ընթացակարգով արտահանված ապրանքների նկատմամբ կիրառված «Ժամանակավոր արտահանում» մաքսային ընթացակարգի ժամկետների երկարաձգման նպատակով կազմակերպությունների ու անհատ ձեռնարկատերերի ընտրության և ժամկետների երկարաձգման, ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետի հետաձգման նպատակով կազմակերպությունների ու անհատ ձեռնարկատերերի ընտրության կարգերը հաստատելու և Հայաստանի Հանրապետության կառավարության 2005 թվականի նոյեմբերի 9-Ի N 1934-Ն որոշման մեջ փոփոխություններ կատարելու և Հայաստանի Հանրապետության կառավարության 2009 թվականի ապրիլի 30-Ի N 600-Ն որոշումն ուժը կորցրած ճանաչելու մասին» N 1119-Ն որոշման 1-ին կետի 1-ին ենթակետով հաստատված N1 հավելվածով սահմանված կարգի 8-րդ, 9-րդ և 10-րդ կետերում և 2-րդ ենթակետով հաստատված N2 հավելվածով սահմանված կարգի 6-րդ, 7-րդ, 8-րդ, 9-րդ և 10.1-րդ կետերում «Հայաստանի Հանրապետության ֆինանսների նախարարություն» բառերից և դրանց համապատասխան հոլովաձևերից հետո լրացնել «Հայաստանի Հանրապետության կառավարությանն առընթեր պետական եկամուտների կոմիտե» բառերը և դրանց համապատասխան հոլովաձևերը:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ

«Հայաստանի Հանրապետության կառավարության 2011 թվականի օգոստոսի 4-ի N 1119-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը)

«Հայաստանի Հանրապետության կառավարության 2011 թվականի օգոստոսի 4-ի N 1119-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) մշակման անհրաժեշտությունը պայմանավորված է Հայաստանի Հանրապետության Նախագահի 2016 թվականի մարտի 1-ի «Հայաստանի Հանրապետության ֆինանսների նախարարությունը վերակազմակերպելու և Հայաստանի Հանրապետության Նախագահի 2002 թվականի մարտի 16-Ի ՆՀ-1063 հրամանագրում փոփոխություն և լրացում կատարելու մասին» ՆՀ-213-Ն հրամանագրի պահանջով:
2. Ընթացիկ իրավիճակը և առկա խնդիրները

Հայաստանի Հանրապետության Նախագահի 2016 թվականի մարտի 1-ի «Հայաստանի Հանրապետության ֆինանսների նախարարությունը վերակազմակերպելու և Հայաստանի Հանրապետության Նախագահի 2002 թվականի մարտի 16-Ի ՆՀ-1063 հրամանագրում փոփոխություն և լրացում կատարելու մասին» ՆՀ-213-Ն հրամանագրի 1-ին կետին համապատասխան՝ Հայաստանի Հանրապետության ֆինանսների նախարարությունը վերակազմակերպվել է և դրանից առանձնացել է Հայաստանի Հանրապետության կառավարությանն առընթեր պետական եկամուտների կոմիտեն: Հայաստանի Հանրապետության կառավարության 2011 թվականի օգոստոսի 4-ի N 1119-Ն որոշմամբ սահմանված՝ «Ժամանակավոր արտահանում» մաքսային ընթացակարգով արտահանված ապրանքների նկատմամբ կիրառված «Ժամանակավոր արտահանում» մաքսային ընթացակարգի ժամկետի երկարաձգման դիմումը ու ներդրումային ծրագրերի շրջանակներում, ապրանքների ներմուծման դեպքում` սահմանված կարգով մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետի հետաձգման թույլտվություն ստանալու դիմումը (այսուհետ՝ դիմումներ) ներկայացվում են ՀՀ ֆինանսների նախարարություն կարծիքի: Հաշվի առնելով, որ վերոնշյալ որոշմամբ սահմանված ներմուծվող ապրանքների մաքսային հսկողությունը և մաքսային ձևակերպումներն իրականացնում է մաքսային մարմինը, իսկ ներմուծման հարկային հայտարարագրերը ներկայացվում են հարկային մարմիններին, անհրաժեշտություն է առաջացել նշված որոշումներում ներառել դրույթներ դիմումները նաև ՀՀ կառավարությանն առընթեր պետական եկամուտների կոմիտե կարծիքի ներկայացնելու վերաբերյալ:
3. Կարգավորման նպատակը և բնույթը

Նախագծի ընդունմամբ ապահովվում է Հայաստանի Հանրապետության կառավարությանն առընթեր պետական եկամուտների կոմիտեի կողմից Հայաստանի Հանրապետության կառավարության 2011 թվականի օգոստոսի 4-ի N 1119-Ն որոշմամբ սահմանված դիմումների վերաբերյալ կարծիքի, ինչպես նաև ներդրումային ծրագրի՝ ըստ համապատասխան չափորոշիչների գնահատականների ներկայացումը:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության կառավարությանն առընթեր պետական եկամուտների կոմիտեի կողմից:
Տ Ե Ղ Ե Կ Ա Ն Ք

«Հայաստանի Հանրապետության կառավարության 2011 թվականի օգոստոսի 4-ի N 1119-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների փոփոխման վերաբերյալ
«Հայաստանի Հանրապետության կառավարության 2011 թվականի օգոստոսի 4-ի N 1119-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:


Տ Ե Ղ Ե Կ Ա Ն Ք

«Հայաստանի Հանրապետության կառավարության 2011 թվականի օգոստոսի 4-ի N 1119-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության մասին
«Հայաստանի Հանրապետության կառավարության 2011 թվականի օգոստոսի 4-ի N 1119-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
ԱՄՓՈՓԱԹԵՐԹ

   «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 4-Ի N 1119-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	Գերատեսչության անվանումը


	Առաջարկություններ և դիտողություններ
	Մեկնաբանություններ

	ՀՀ միջազգային տնտեսական ինտեգրման և բարեփոխումների նախարարություն

(20.04.2016թ. N 03/06.3/1248-16)
	Դիտողություններ և առաջարկություններ չկան:
	Ընդունվել է գիտություն:

	ՀՀ ֆինանսների նախարարություն

(21.04.2016թ. N 01/2-4/12554-16)
	Դիտողություններ և առաջարկություններ չկան:
	Ընդունվել է գիտություն:

	ՀՀ էկոնոմիկայի նախարարություն 

(07.06.2016թ. N 01/11.2/4523-16)
	Առաջարկություններ և առարկություններ չկան:


	Ընդունվել է գիտություն:

	ՀՀ արդարադատության նախարարություն 

(21.06.2016թ. N 01/14/7760-16)
	«Հայաստանի Հանրապետության կառավարության 2011 թվականի օգոստոսի 4-ի N 1119-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:


	Ընդունվել է ի գիտություն:


